
Бул макалада айылдык мектептеги биология саба-

гында жергиликтүү табигый объектилерди колдонуу мүм-

күнчүлүктөрү каралат. Автордун айтымында, айылдык 

мектептердеги билим берүү процессинде жергиликтүү та-

бигый материалды колдонуу республиканын билим берүү 

стандартынын талаптарына жооп берет, анда биология 

сабагында жергиликтүү табигый материалды колдонуу 

өзгөчө мааниге ээ. Жергиликтүү материалдын камтылы-

шы биологиялык билим берүүнүн мазмунун кыйла байытып, 

жеткиликтүү жана кызыктуу кылат. Туулуп өскөн жер-

дин жаратылышын билүү окуучулардын жаратылышка 

болгон баалуулук мамилесин калыптандыруудагы алгачкы 

кадам болуп саналат. Ошол эле учурда окуучуларда келечек-

те практикалык иш-аракеттерди жүргүзүү үчүн зарыл 

болгон таанып-билүү иш-аракети өрчүйт. 

Негизги сɵздɵр: биология сабагы, билим берүү, мек-

теп, окуучулар, жергиликтүү, жаратылыш обьектилери, 

таанып-билүүчүлүк активдүүлүк.        

В данной статье рассматриваются возможности 

использования местных природных объектов на уроках био-

логии в сельской школе. По мнению автора использование 

местного природного материала в учебном процессе в сель-

ских школах соответствует требованиям образователь-

ного стандарта республики, в котором особое значение 

имеет применение местного природного материала на уро-

ках биологии. Включение местного материала значительно 

обогащает содержания биологического образования и де-

лает его доступным и интересным. Знание природы род-

ного края становится первым шагом к формированию у 

учащихся ценностных отношений к природе. При этом у 

учащихся формируется познавательная активность, кото-

рая необходима для практической деятельности в буду-

щем.  

Ключевые слова: урок биологии, образование, школа, 

ученики, местные, природные объекты, познавательная 

активность. 

This article discusses the possibilities of using local natu-

ral objects in biology lessons in a rural school. According to the 

author, the use of local natural material in the educational pro-

cess in rural schools meets the requirements of the educational 

standard of the republic, in which the use of local natural mate-

rial in biology lessons is of particular importance. The inclusion 

of local material greatly enriches the content of biological edu-

cation and makes it accessible and interesting. Knowledge of the 

nature of the native land becomes the first step towards the 

formation of value attitudes towards nature among students. At 

the same time, students develop cognitive activity, which is ne-

cessary for practical activities in the future. 

Key words: biology lesson, education, school, students, lo-

cal, natural objects, cognitive activity. 

Кыргыз мамлекетинде болуп жаткан терең сая-

сий жана социалдык-экономикалык өзгөрүүлөр би-

лим берүү жаатында олуттуу өзгөрүүлөргө алып 

келди. Кɵз карандысыз мамлекет болгондон бери ɵл-

кɵнүн билим берүү системасын ɵнүктүрүү боюнча 

атайын мыйзамдар, жоболор иштелип чыгып, иш 

алып барып жатат. Билим берүү системасын өнүктү-

рүүнүн негиздери жана аны ишке ашыруунун меха-

низмдери укуктук-нормативдик документтерде, «Би-

лим берүү жөнүндөгү» Мыйзамда, «Кыргыз Респуб-

ликасында билим берүүнү 2020-жылга чейин өнүктү-

рүүнүн концепциясында» жана «Кыргыз Республика-

сында билим берүүнү 2012-2020-жылдарда өнүктүрүү 

стратегиясында» көрсөтүлгөн. Ал нормативдик доку-

менттер орто мектепте билим берүүнүн сапатын көтө-

рүү, тез ɵзгɵрүлүп жаткан коомго даяр, заманбап мек-

теп бүтүрүүчүсүн даярдоого багытталган.  

Демек, заманбап мектептин негизги максаты – 

баланын инсандык өзгөчөлүгүнүн өнүгүшүнө шарт 

түзүү жана анын активдүү турмуштук позициясын 

өнүктүрүү. Мектеп бүтүрүүчүсү белгилүү бир билим 

жыйындысына ээ болбостон, аны турумушунда кол-

донуп кете турган бир катар таанып билүү жана прак-

тикалык көндүмдөргө ээ болушу керек экендиги 

аныкталды. Биология академиялык сабак катары 

ушул көйгөйлөрдү чечүү үчүн уникалдуу мүмкүнчү-

лүктөргɵ ээ болот. Мектепте биологияны окутуу про-

цессинде окуучулардын таанып-билүү иш-аракети-

нин калыптанышы эки негизги жол аркылуу ашат. Би-

ринчи, мектептеги биология сабагынын мазмуну, 

экинчиси окуучулардын таанып-билүү иш-аракетин 

активдештирүүчү уюштуруу жолу колдонуу болуп 

саналат. Биология сабагында жергиликтүү жараты-

лыш объектини колдонуу аркылуу окуучуларда таа-

нып-билүүчүлүк кɵндүмдɵрдү ɵнүктүрүүгɵ жана 

калыптандырууга болот.  

Биология сабагында жергиликтүү жаратылыш 

объектилерин колдонуунун узак тарыхы бар. Биоло-

гияны окутуунун тарыхы кɵргɵзгɵндɵй орус мето-

дисти В.Ф. Зуев өзүнүн «Жаратылыш тарыхынын 

жазуусу» аттуу эмгегинде табиятты окутуунун усу-

лунда ɵзүнүн туулган жеринин жергиликтүү мате-

риалдарынан курат. Биз аны «жергиликтүү гербарий-

дин жана табигый материалдын коллекцияларынын 

негизинде табигый илимди изилдөөнүн пионери» деп 

эсептейбиз [1, 96-б.]. Ал эми Россиядагы табият таа-

нуу методикасынын негиздөөчүлөрүнүн бири А.Я. 

Герд өз эмгектеринде табият таануу сабактарын мек-

тепте окутууда жергиликтүү материалдары колдонуу-

нун зарылдыгын ынанымдуу ачып берет. Ал мындай 

деп жазат: "Табигый илимдерди окууну, мүмкүн 

болсо, бакчадан, талаадан, саздан башташы керек ... 

андан кийин балдар табигый чөйрө менен таанышкан-

дан кийин, табигый кубулуштарды мектептин өзүндө 

байкаса болот" [2]. 

XX кылымдын башталышы ата мекендик мек-

тептин жергиликтүү объектилерди пайдалуунунун 

өнүктүрүү менен ɵзгɵчɵлɵнгɵн. Ал ɵнүгүү Санкт-Пе-

тербург токой чарба институтунун профессору Д.Н. 

Кайгородовдун ысымы менен тыгыз байланышта бо-

лот. Анын "Санкт-Петербург жаратылышынын күн-

дөлүгү" (1908) аттуу эмгеги жергиликтүү фенология-

нын өнүгүшүнө негиз болгон. Д.Н. Кайгородовдун [3] 

жогорудагы жана башка эмгектери окуучуларга жер-

гиликтүү материалдардын булагы катары, ал эми та-

бият таануу мугалимдери үчүн усулдук материал бо-

луп кызмат кылган. Ошол жылдардагы методикалык 

адабияттарда жергиликтүү табият таануу экскурсия-

ларды даярдоо жана өткөрүү боюнча көптөгөн эм-

гектер бар. Мисалы, Будаков В.П., Симонов И.С., 

Вагнер В.А., Всесвятский Б.В., Герд А.Я. , Гринкевич 

В.К., Парфеник А.Н., Верзилин Н.М. жана 

башкалардын эмгектери жарык кɵргɵн. 

Ал эми биздин ɵлкɵдɵ окумуштуу М.С. Субано-

ва өзүнүн илимий изилдɵɵсүндɵ жергиликтүү өсүм-

дүктөрү мектепте биологияны окутуу процессине 

киргизүүдөгү тандоо принциптерин жана аларды пай-

далануу системасын изилдеген.  

Окумуштуу Д.Ж. Джоокаев тарабынан биоло-

гияны окутууну айлана-чөйрө менен байланыштыруу 

үчүн колдонулуучу методдор жана ыкмалардын пси-

хологиялык жагдайлары изилденсе, Г.В. Благодарова 

ɵзүнүн илимий изилдɵɵлɵрүндɵ биологияны окутуу-

нун материалдык базасына жергиликтүү материал-

дарды киргизүүнү сунуштаган. 

Азыркы заманбап билим берүү стандарттарында 

да жергиликтүү жаратылыш обьектилерин колдонуп 

сабак ɵтүүгɵ да өзгөчө маани берилген. Кыргыз Рес-

публикасынын жалпы билим берүүчү «Биология» 

предметтинин предметтик стандартында да жерги-

ликтүү жандуу обьектилерди таанууга жана баяндоо-

го да ɵзгɵчɵ маани берилет. Анда «Заманбап илимдин 

жогорку жетишкендиктерине негизделген, биздин 

ɵлкɵнүн жаратылышы жана турмуш-тиричилиги ме-

нен айкалышкан, биологиялык билимдин күнүмдүк 

турмушка, окуучулардын руханий абалына тыным-

сыз таасири шартында гана аларда белгилүү ой-жү-

гүртүүлɵр калыптанат» деп айтылат [ 4].  

Мамлекет тарабынан билим берүү системасына 

карай бир топ программалардын жана нормативдерин 

иштелип чыкандыгына карабастан учурда бир топ 

кɵйгɵйлɵр чечилбей келе жатат. Анткени булардын 

баары ɵлкɵдɵгү саясий, социалдык жана экономика-

лык кɵйгɵйлɵр менен тыгыз байланышкан. Кыргыз 

республикасы агрардык ɵлкɵ болгондуктан калктын 

65%дан ашыгы айыл жеринде жашайт. Ошондуктан 

Кыргыз Республикасындагы социалдык-экономика-

лык шарттар биринчи кезекте айыл жеринде билим 

берүүнү реформалоонун жана өнүктүрүүнүн ийкем-

дүү жолдорун жана механизмдерин түзүү зарылчылы-

гын талап кылууда. Кыргызстандагы билим берүүнүн 

өнүгүшүнүн бардык мезгилинде айылдык мектептер-

дин көйгөйлөрү эң маанилүү маселелердин бири бол-

гон. Бул табигый нерсе, анткени республикада өндү-

рүштүн негизги тармагы айыл чарбасы болуп саналат. 

ϴлкɵдɵ бардыгы 2265 мектеп болсо, анын 70 пайыз-

дан кɵбү айыл жергесинде жайгашкан. Бүгүнкү күндө 

айылдык мектеп райондордун, айыл өкмөттөрүнүн 

экономикалык мүмкүнчүлүктөрүнө, айыл чарба иш-

каналарынын жана чарбалардын экономикалык аба-

лына, жалпы жергиликтүү деңгээлдеги социалдык 

чөйрөнүн абалына байланыштуу болуп жатат. 

Учурда көптөгөн айыл мектептеринде биология 

боюнча окуу китептеринин, усулдук колдонмолордун 

жана педагогикалык кадрлардын жетишсиздиги, 

начар материалдык база ж.б.у.с. байкалат. Шаардагы 

мектептерде заманбап маалыматтык технологиялар 

билим берүү процессине терең кирип, аларды биолог 

мугалимдер да кеңири колдонуп жатышат. Алар 

биология сабагын ɵтүүдɵ мультимедиалык проектор-

лорду колдонушат жана презентацияларды даярда-

шат. Ошондой эле фильмдер жана телекөрсөтүүлөрдү 

көрсөтүшөт. Айылдык мектеп шаардык мектептен 

кыйла артта кала баштады. Айылдык жана шаардык 

мектептерде окуучуларды окутуудагы айырмачылык-

тар буга чейин болуп келген, бүгүнкү күндө алар бар-

ган сайын начарлап баратат. Шаардык мектептердеги 

окуучуларга караганда айыл мектептериндеги окуу-

чулардын билим сапаты төмөн. Бирок, ага карабастан, 

жаратылыш объектилери биологиялык билимдин 

негизги булактарынын бири бойдон калууда. Мындай 

объектилердин арасында өзгөчө ролду жандуу жара-

тылыш объектилери ээлейт. Аларды эч бир заманбап 

компьютердик технологиялар алмаштыра албайт.  

Шаар мектептерине салыштырмалуу айылдык 

мектептер табигый объектилерге жакындыгы жана 

аларды билим берүү процессинде колдонуу мүмкүн-

чүлүктөрү боюнча кыйла алдыда десек жанылыш-

пайбыз. Демек, айыл мектептеринде биологияны оку-

тууда жергиликтүү жандуу жаратылыш объектилерин 

пайдалануу мүмкүнчүлүктɵрү жогору болот. Ал мүм-

күнчүлүктɵр айыл мектебинин табигый объектилерге 

жакын жайгашкандыгында. Айланасында көлмө, да-

рыя, талаалар, токойлор, сайлар, таштанды таштоочу 

жайлар жана ɵсүмдүктɵр, канаттуулар мунун барды-

гы потенциалдуу изилдөө объектилери болуп саналат. 

Ошондой эле айылдык балдар табигый чөйрө жөнүн-

дө ар түрдүү жана конкреттүү түшүнүктөргө ээ десек 

жанылышпайбыз, анткени алар чоң-дордун жумушун 

күн сайын байкап, өзүлөрү бак-чаларда иштеп, үй 

жаныбарларына кам көрүшөт. Айыл мектептеринде 

биология мугалими сабакта ар кандай жашоо форма-

сындагы жергиликтүү маданий жана жапайы өсүм-

дүктөрдү, жапайы жана үй өсүмдүктөрдүн түрлɵрү, 

ошондой эле ушул жаратылыш объектилеринин жер-

гиликтүү экономикада ээлеген ролу жана мүмкүн 

болгон жөнөкөй жаратылышты коргоо чаралары ж.б. 

системалуу тааныштырууга мүмкүнчүлүгү бар. Мын-

дай системалуу таанышуу мугалим тарабынан биоло-

гияны окутуунун бардык уюштуруу формаларында - 

лабораториялык иштер, экскурсиялар, фенологиялык 

байкоолордун жүрүшүндө, мектеп аянтчасында экс-

перименталдык жумуштарда жана үй тапшырмасын-

да уюштурулат. 

Бирок, изилдөөлөр көрсөткөндөй жергиликтүү 

жаратылыш чөйрөсү мугалимдер тарабынан толук 

колдонула бербейт. Элет мугалимдери табият таануу 

принцибин ишке ашырууда жергиликтүү обьектилер-

ди колдонуу ыкмаларын аз билишет. Көптөгөн муга-

лимдер, айрыкча жаш адистер, окуучуларга ашыкча 

тапшырмаларды жүктөбөй, табигый объектилердин 

ар кандай түрлөрүнүн арасынан дидактикалык баа-

луулукка ээ болгон керектүүлөрдү тандап, так жана 

негиздүү иш жүргүзүүдө кыйынчылыктарга туш бо-

лушат, ошондуктан аларды байкоо учурунда таанып-

билүү, кабыл алуу, чагылдыруу жана биологиялык тү-

шүнүктөрдү калыптандыруу, мыйзамдарды жана тео-

рияларды ачып берүүдɵ колдонушпайт. Айылдык му-

галимдер өз эмгектеринде көп учурда өзүлөрүн изил-

денип жаткан материал үчүн иллюстрация катары 

кызмат кылган өнөр жай гербарийлеринин жана жый-

нактарынын аз гана бөлүгү менен чектелишет жана 

негизинен окуу китептерине басым жасашат. Айыл-

дык мектептердин окуучулары жергиликтүү жараты-

лыштын өзгөчөлүктөрү жөнүндө билимдеринин дең-

гээли төмөн, байкоо жана тажрыйбаларды жүргүзүү 

ыкмасын билишпейт. Алардын билими теориялык 

мүнөздө, жашоодон ажыраган түрдɵ болот да алар 

үчүн эч кандай практикалык мааниге ээ эмес. Ошен-

тип, окуу материалындагы бардык нерсе окуучулар 

үчүн кызыктуу боло бербейт. Ошондуктан окууга 

болгон каалоону ойготуу үчүн, окуучунун таанып-би-

лүү иш-аракетине болгон муктаждыгын өркүндөтүш 

керек. Айыл жериндеги мектептерде биология саба-

гын ɵтүүдɵ жергиликтүү жаратылыш обьектилерин 

окуп-үйрɵнүү үчүн ар кандай изилдɵɵчүлүк мүнɵздɵ-

гү таанып-билүүчүлүк тапшырмаларды берсе болот. 

Мисалы, Ош областындагы Кыргызстандын Кызыл 

Китебине кирген ɵсүмдүктɵрдүн же жаныбарлардын, 

эн биринчи гүлдɵгɵн ɵсүмдүктɵрдүн тизмесин түзүү 

ж.б.у.с. Мына ушундай таанып -билүүчүлүк тапшыр-

малар окуучулардын таанып-билүүчүлүк ɵз алдынча-

лыгынын ɵнүгүүсүнɵ мүмкүнчүлүк түзɵт. Ошондой 

эле бул максаттарга жетүүгө экологиялык багыттагы 

ар кандай таанып-билүү жана практикалык иш-чара-

лар (байкоо жүргүзүү жана тажрыйба жүргүзүү, издөө 

жана жардам берүү, саякаттоо жана жолугушуулар, 

жаратылыш материалдарын чогултуу жана табигый 

материалдарды кайра иштетүү ж.б.) жардам берет. 

Практика иш-чараларды уюштуруунун төмөнкү түр-

лөрүн уюштурса болот: жаратылышка мезгилдүү экс-

курсиялар, экологиялык майрамдар, "Туулган жердин 

жаратылышын билүүчүлөр" интеллектуалдык тай-

маштары, викториналар, ж.б.у.с. 

Демек, туулган жердин табиятын билүү окуучу-

лардын жаратылышка болгон баалуулук мамилесин 

калыптандыруудагы биринчи кадам болуп калат. 

Жергиликтүү жаратылыш объектилерин биоло-

гия сабагында колдонуу окуучулардын таанып билүү 

активдүүлүгүн активдештирет, билим берүү мотива-

циясынын деңгээлин жогорулатат, бул өз кезегинде 

окуучулардын жогорку биологиялык жана экология-

лык сабаттуулугун гана эмес, ошондой эле өз жери-

нин жаратылышына болгон баалуулук мамилесин, 

эркин, жоопкерчиликтүү, өзүнүн "кичинекей мекени-

нин" жаратылышын сактоо жөнүндө дайыма кам кө-

рүү зарылдыгын түшүнгɵн инсанды калыптандырат. 

Биз айылдык мектептердеги билим берүү про-

цессинде жергиликтүү табигый материалдарды кол-

донуунун чоң мүмкүнчүлүгү бар экендигине жана 

биологияны окутууда аларды ишке ашыруу үчүн ме-

тодикалык шарттарды иштеп чыгуу керек экендигине 

ынандык. Ошентип, биологияны окутууда жергилик-

түү жаратылыш объектилерин колдонуу заманбап би-

лим берүү тутумунун эң маанилүү милдетин чечүүгө 

мүмкүндүк берет деген жыйынтыкка келдик. 

